
2015-05-11 

 
ᐊᖑᓇᓱᕐᓂᕐᒧᑦ ᒪᓕᒐᕋᓛᑦ 

 
ᑲᒥᓯᓇᐅᑉ ᒪᓕᒐᓕᐅᖅᑎᑦ ᑲᑎᒪᔨᖏᑦ, ᐱᔾᔪᑎᒋᓗᒋᑦ ᑖᑯᐊ ᐃᓕᓴᕆᔭᐅᓯᒪᔪᑦ ᐃᓱᒪᓕᐅᕈᑎᐅᓚᐅᑐᑦ ᑕᐃᑲᓂ 
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓂ, ᑕᐃᑲᖔᕐᑐ ᐃᓚᒃᑲᓐᓂᖓᓂ 157(1)-ᒥᒃ ᐆᒪᔪᓕᕆᓂᕐᒧᑦ ᐱᖁᔭᖓᓂᒃ, ᐊᒻᒪᓗ 
ᐃᓚᒃᑲᓐᓂᖓᓂ 81(2)-ᒥᒃ ᐊᒻᒪ 82(3)-ᒥᒃ, ᐊᒻᒪ 195 ᐊᒻᒪ 201-ᒥᒃ ᐆᒪᔪᓕᕆᓂᕐᒧᑦ ᐱᖁᔭᖓᓂᒃ ᐊᒻᒪᓗ ᓇᓪᓕᐊᑕ 
ᐃᑲᔪᓚᐅᑐᐃ, ᐋᖅᑭᒃᓱᖅᑕᐅᑎᓪᓗᒋᑦ ᑲᑎᖓᔪᑦ ᐊᖑᓇᓱᕐᓂᕐᒧᑦ ᒪᓕᒐᕋᓛᑦ. 
 

ᑐᑭᖏᑦ 
 
1. ᐱᔾᔪᑎᖏᑦ ᒪᓕᒐᕋᓛᑦ, 
 
 “ᑐᖁᑕᐅᒋᐊᖃᓪᓚᕆᓐᓂᖓ” ᑐᑭᓕᒃ ᐅᒪᔪᖅ ᑐᖁᑕᖅ ᐅᕝᕙᓘᓃᑦ ᐊᖑᓇᓱᑕᐅᔪᖅ, ᐱᔾᔪᑎᒋᓗᒍ ᑎᑎᕋᕐᓯᒪᖏᑎᒍ 
ᐃᓚᖓᓂ 97 ᐱᖁᔭᕐᑎᒍ, ᐱᖁᔭᐅᓯᒪᔪᓂᒃ ᑖᑯᐊ ᓴᐳᔾᔭᐅᖁᓪᓗᒋᑦ ᐃᓄᐃᑦ, ᓴᐳᔾᔨᓗᒍ ᐃᓄᒃ ᐱᖁᑎᖏᑦ 
ᐅᕝᕙᓘᓃᑦ ᐃᓄᒃ ᐱᕐᓕᑕᐃᓕᒪᑎᓪᓗᒍ; (emergency kill) 
 
“ᖁᑭᐅᑎᑦ” ᑐᑭᓕᒃ ᖁᑭᐅᑎᓕᔭᖅᑐᒥᒃ ᑖᑯᐊ ᓴᓇᔭᐅᓯᒪᔪᑦ ᐅᕝᕙᓘᓃᑦ ᐊᓯᔾᔨᕈᓐᓇᕐᑐ ᑐᑭᒧᐊᕈᑎᖓ ᐊᒻᒪᓗ 
ᖁᑭᒋᐊᕐᓗᑎᒃ ᐃᓪᓗᐃᓐᓇᕐᒧᑦ ᐅᕝᕙᓘᓃᑦ ᖁᑭᐅᑎᐅᑉ ᓱᕐᓗᖃᖅᕕᖓ ᐊᖏᓂᖓ 305 mm; 
 
 “ᑐᖂᑦᓯᑕᐅᑎᒋᓲᓂᒃ” ᑐᑭᓕᒃ ᐅᒪᔪᑦ ᑐᖁᑕᐅᔪᑦ ᐱᔾᔪᑎᒋᓗᒍ ᐃᑉᐱᒋᑦᓯᐊᓂᖅ ᑖᓐᓇ ᐊᖏᕈᑕᐅᓯᒪᔪᑦ 
ᑎᑎᕋᕐᓯᒪᖏᑎᒍ ᐃᓚᖓᓂ 13-ᒥᒃ; (humane kill) 
 
 “ᖃᓄᐃᓕᐅᖁᔭᐅᖏᓐᓂᖅ ᐅᒪᔪᖅᑕᐅᔪᓂᒃ” ᑐᑭᓕᒃ ᑖᑯᐊ ᐅᒪᔪᖅᑕᐅᔪᐃᑦ ᒥᑭᒋᐊᖅᑯᑦ, ᑭᓯᐊᓂ ᐅᒪᔪᐃᑦ 
ᐊᖑᓇᓱᒃᑕᐅᔪᑦ ᒪᓕᖕᓂᖃᓐᖏᓗᐊᕐᓂᖏᓐᓄᑦ ᑎᑎᕋᕐᓯᒪᖏᑎᒍ ᐃᓚᖓᓂ 18, 29, 59, 62, 68, 69, 70, ᐅᕝᕙᓘᓃᑦ 
99-ᒥᒃ ᐱᖁᔭᕐᑎᒍ, ᐱᔮᖁᑕᐅᖏᑐᒥ ᐅᕝᕙᓘᓃᑦ ᐊᓯᖏᑎᒍ. (illegal bycatch). 
 
2. ᑖᑯᐊ ᖃᓄᐃᓕᐅᖁᔭᐅᖏᓐᓂᖅ ᑐᑭᓯᓇᖅᓯᑎᓯᒪᑦᑎᐊᕐᓗᑎᒃ ᒪᓕᒐᕋᓛᓂᒃ ᐋᖅᑭᒃᓯᒪᔪᑦ ᐊᖏᕈᑕᐅᓯᒪᔪᑦ 
ᑖᑯᐊ 

(a) ᑲᓇᑕᒥᐅᑦ ᓇᓗᓇᐃᕐᓯᓂᖏᑦ  ᐋᖅᑭᒃᑕᐅᓯᒪᔪᑦ ᐃᓚᖓᓂ ᐊᖏᖃᑎᒌᒍᑕᐅᔪᓂᒃ 
ᓄᓇᕐᔪᐊᓂ ᓇᒡᓕᒃᓵᖅᑎᑦᓯᖏᓪᓗᓂ ᒥᑭᒋᐊᕐᓂᐊᕐᓂᕐᒧᑦ ᐱᖁᔭᓂᒃ; 

(b) ᐊᖏᖃᑎᒌᒍᑕᐅᓯᒪᔪᑦ ᐃᑉᐱᒍᓱᒃᓯᐊᕆᐊᖃᕐᓂᕐᒥᓂᒃ ᓇᓄᕐᓂᒃ ᐊᒻᒪᓗ ᐃᓂᒋᔭᖓᓂᒃ; 
(c) ᑖᑯᐊ ᐃᑉᐱᒍᓱᒃᓯᐊᕐᓂᖅ ᐊᑐᐊᒐᖏᖅ ᑐᑭᓯᓇᖅᓯᑎᓯᒪᑦᑎᐊᕐᓗᑎᒃ ᐃᓚᒃᑲᓐᓂᖓᓂ 1(3)-

ᒧᑦ ᐱᖁᔭᕐᑎᒍ; ᐊᒻᒪᓗ 
(d) ᐊᑐᐊᒐᖏᑦ ᐃᓄᐃᑦ ᖃᐅᔨᒪᔭᑐᖃᖏᓂᒃ ᐅᖃᖅᓯᒪᑦᓯᐊᕐᑐᑦ ᑎᑎᕋᕐᓯᒪᖏᑎᒍ 8-ᒥᒃ 

ᐱᖁᔭᕐᑎᒍ. 
 
3. ᓇᓗᓇᐃᖅᓯᒪᔾᔪᑎᑲᓐᓂᖓ, 

(a) ᑖᓐᓇ ᐃᓄᒃ ᐊᖑᓇᓱᒃᔪᓐᓇᕐᑐ ᓄᓇᓯᐅᑎᑯᑦ ᐅᕝᕙᓘᓃᑦ ᐊᓯᖏᑎᒍ ᐃᖏᕋᔫᑯᑦ ᑖᑯᐊ 
ᐊᖏᕈᑕᐅᓯᒪᔪᑦ ᐃᓚᒃᑲᓐᓂᖓᓂ 87(2)-ᒥᒃ ᐱᖁᔭᕐᑎᒍ; ᐊᒻᒪᓗ 

(b) ᖃᓄᐃᓕᐅᖁᔭᐅᖏᓐᓂᖅ ᑎᑎᕋᕐᓯᒪᖏᑎᒍ ᐃᓚᖓᓂ 75, 80 ᐊᒻᒪᓗ 82-ᒥᒃ ᐱᖁᔭᕐᑎᒍ 
ᖄᑲᓐᓂᐊᒍ ᑖᑯᐊ ᐋᖅᑭᒃᓯᒪᔾᔪᑕᐅᔪᑦ ᒪᓕᒐᕋᓛᓂᒃ. 

 
ᓈᒻᒪᒋᔭᐅᓯᒪᔪᑦ ᐅᒪᔪᑦ ᓇᓗᓇᐃᕈᑎᒃᓴᑦ ᖃᓄᐃᑑᓂᖏᓐᓂᒃ ᐊᒻᒪᓗ ᐅᑭᐅᖏᓐᓂᒃ 

4. ᓈᒻᒪᒋᔭᐅᓯᒪᔪᑦ ᐅᒪᔪᑦ ᓇᓗᓇᐃᕈᑎᒃᓴᑦ ᖃᓄᐃᑑᓂᖏᓐᓂᒃ ᐅᕝᕙᓘᓃᑦ ᐅᑭᐅᖏᓐᓂᒃ ᐊᖑᔭᐅᑎᓪᓗᒋᑦ 
ᐋᖅᑭᒃᓯᓇᓱᖕᓂᐊᖅᐳᑦ ᐊᖏᕈᑕᐅᓯᒪᔪᑦ ᑖᑯᐊ ᑎᑎᕋᕐᓯᒪᖏᑎᒍ ᐃᓚᖓᓂ 4, 5 ᐊᒻᒪᓗ 6-ᒥᒃ ᐅᓂᒃᑳᓕᐅᕐᑎᓄ 
ᒪᓕᒐᕌᓛᑎᒍ. 
 

 ᖃᓄᐃᑑᓂᖏᑦ, ᐊᐅᓚᓂᖏᑦ ᐊᒻᒪᓗ ᓱᓇᑯᑖᑦ ᐊᑐᖅᑕᐅᕙᑦᑐᑦ ᐊᖑᓇᓱᕐᓂᕐᒧᑦ 
 
5. (1) ᑭᓇᑐᐃᓐᓇᕐ ᐋᑐᓐᓂᐊᖏᓚ ᐊᓪᓕᕈᓕᖕᒥᒃ ᒥᑭᒋᐊᕐᓂ, ᐃᓯᒐᕐᓂᒃ ᑎᒍᓯᔾᔪᑎᓕᖕᓂᒃ ᓄᓇᒥ ᑖᑯᐊ 
ᐊᖑᓇᓱᒃᑐᑎᒃ ᒪᓕᒃᑐᒍ ᑖᑯᐊ: 

(a) ᑭᒋᐊᖅ; 
(b) ᐸᒥᐅᖅᑑᖅ; 
(c) ᑎᕆᐊᖅᐹ; 
(d) ᑎᕆᐊᖅ; 
(e) ᐊᕕᓐᖓᕐᔪᐊᖅ; 
(f) ᐊᔾᔨᐸᓗᖏᑦ ᐸᒥᐅᖅᑑᑉ. 

 
 (2) ᑖᓐᓇ ᐃᓄᒃ ᐋᑐᓐᓂᐊᖏᓚ ᒥᑭᒋᐊᒍᖏᑦᑐᓂᒃ, ᐃᓯᒐᕐᓂᒃ ᑎᒍᓯᔾᔪᑎᓕᖕᓂᒃ ᓄᓇᒥ ᑖᑯᐊ ᐊᖑᓇᓱᒃᑐᑎᒃ 
ᒪᓕᒃᑐᒍ ᑖᑯᐊ: 

(a) Canis latrans - coyote;  
(b) ᐊᒪᕈ; 
(c) ᐱᑐᒃᓯᕋᖅ; 
(d) ᐱᖅᑐᖅᓯᕋᖅ; 
(e) Procyon lotor - racoon.  

 
 (3) ᐃᓄᒃ ᑎᒍᓯᕙᑦᑐ ᐆᒪᔪᓂᒃ ᑭᒥᒋᐊᖅᑯᑦ ᐊᖑᓇᓱᒍᒪᓂᖃᖅᓗᓂᒃ ᒥᖅᑯᓕᖕᓂᒃ ᖃᐅᔨᓴᕆᐊᖃᖅᐳ 
ᒥᑭᒐᕐᓂᒃ ᖃᐅᑕᒫ ᐃᑲᕋᐃ 72-ᓂᒃ ᐊᒻᒪᓗ, ᐊᑐᐊᕐᓯᒪᔪᖅ ᑎᑎᕋᕐᓯᒪᖏᑎᒍ ᐃᓚᖓᓂ 14-ᒥᒃ, ᖃᑦᓱᒐᐃᕐᓗᒋᑦ 
ᓇᓪᓕᐊᑕ ᐅᒪᔪᑦ ᒥᑭᒋᐊᕐᑕᐅᓯᒪᔪᑦ. 
 
6. (1) ᐊᑐᐊᕐᓯᒪᔪᖅ ᐃᓚᒃᑲᓐᓂᖓᓂ (2)-ᒥᒃ, ᑭᓇᑐᐃᓐᓇᕐ ᐃᓄᒃ ᐊᑐᓐᓂᐊᖏᓚ ᕿᒥᒥᒃ ᑐᖁᒃᓯᓗᓂᒃ 
ᐅᕝᕙᓘᓃᑦ ᐊᓯᖏᑎᒍ ᐊᖑᓇᓱᒃᑐᓂ ᐅᒪᔪᓂ, ᑭᓯᐊᓂ ᒥᑭᔫᑎᓂ ᐅᒪᔪᓂ, ᓇᓄᖕᓂᒃ, ᐅᒥᖕᒪᕐᒥᒃ ᐅᕝᕙᓘᓃᑦ 
ᖃᕝᕕᒃᒥ. 
 
 (2) ᓇᓗᓇᐃᖅᓯᒪᔾᔪᑎᑲᓐᓂᖓ, ᐃᓄᒃ ᐃᒪᐃᔪᓐᓇᕐᑐ 

(a) ᕿᒥᒥᒃ ᐊᖑᓛᖃᒃᑎᑦᓯᔪᓐᓇᕐᑐ, ᐃᖏᕐᕋᕐᓗᓂ, ᐃᓯᒻᒥᒃᓯᓗᑎᒃ, ᓇᐃᒪᔭᒥᓂᒃ, 
ᐊᖑᔮᖃᕐᓗᓂᒃ, ᐃᓱᒫᓗᒃᑎᑦᑎᔪᓐᓇᕐᑐ, ᒪᓕᒃᑎᑦᑎᔪᓐᓇᕐᑐ, ᕿᓂᕈᓐᓇᕐᑐ ᐅᕝᕙᓘᓃᑦ 
ᓇᓂᓗᓂᐅ ᐅᑎᒃᑎᑦᓯᔪᓐᓇᕐᑐ ᒥᑭᔫᑎᓂᒃ ᐅᒪᔪᓂ ᐅᕝᕙᓘᓃᑦ ᓇᓄᖕᓂᒃ, ᐅᒥᖕᒪᕐᒥᒃ 
ᐅᕝᕙᓘᓃᑦ ᖃᕝᕕᒃᒥ. 

(b) ᐊᑐᕐᓗᑎᒃ ᕿᒥᒥᒃ ᐅᓂᐊᕈᓐᓇᕐᓗᑎᒃ ᖃᒧᑎᓂᒃ ᐅᓯᑲᑦᑕᐅᑎᐅᓗᑎᒃ ᐊᖁᑎᑯᑦ 
ᐊᖑᓇᓱᒃᑎᓪᓗᒋᑦ. 

 
7. (1) ᑭᓇᑐᐃᓐᓇᕐ ᐊᖑᓇᓱᒃᓂᐊᖏᓚ ᐊᑐᕐᓗᓂ 

(a) ᓯᖃᓕᖅᓯᐅᑎ ᓈᓴᐅᑎᖓ 8 ᐅᕝᕙᓘᓃᑦ ᖁᕝᕙᓯᓐᓂᕐᓴᒥᒃ; 
(b) ᒥᑭᒋᐊᖅ ᓴᕕᕋᔭᒥᒃ ᑭᒍᑎᓕᒃ ᐅᕝᕙᓘᓃᑦ ᐃᐱᑦᑐᒥᒃ ᐊᓪᓕᕈᖓᑕ ᒥᑭᒋᐊᑉ; 
(c) ᐃᓂᒋᔭᖓᑕ ᒥᑭᒋᐊ ᓂᕕᖓᑖᖃᕐᓗᓂᒃ ᓇᐹᕐᑐᒥᒃ; 
(d) ᒥᑭᒋᐊᖅ ᐋᖅᑭᒃᑕᐅᓯᒪᔪᒥᒃ ᐱᖃᕆᐊᖃᖏᓚᑦ ᐅᖅᓴᒋᐊᓕᓐᓂᒃ;  
(e) ᒥᑭᒋᐊᖅ ᐊᑦᓱᖏᒃᓱᕈᓐᓇᖏᑐᒥᒃ ᐅᕝᕙᓘᓃᑦ ᐅᓂᐊᕐᑕᐅᔪᓐᓇᖏᑦᑐᒥᒃ; 
(f) ᖁᑭᐅᑎᒥᒃ; 

(g) ᓱᓇᑐᐃᓐᓇᑦ ᐊᖏᕈᑕᐅᓯᒪᔪᑦ, ᑎᑎᕋᕐᓯᒪᖏᑎᒍ ᐃᓚᖓᓂ 84-ᒥᒃ ᑕᐃᑲᓂ ᐱᕋᔭᒃᑐᓄᑦ 
ᒪᓕᒐᖓᓐᓂᒃ, “ᖁᑭᐅᓯᔭᕆᐊᖃᖏᓐᓂᖅ”, “ᑭᒡᓕᖃᕐᓂᖏᑦ ᖁᑭᐅᑎᑯᑦ”, 
“ᓱᒋᐅᑎᖃᕆᐊᖃᖏ”, “ᕿᓂᕈᑎᖃᕆᐊᖃᖏᓐᓂᖅ”, ᐅᕝᕙᓘᓃᑦ “ᓴᑯᖃᕆᐊᖃᖏᓐᓂᖅ”, 
ᐅᕝᕙᓘᓃᑦ 

(h) ᓱᒋᐅᑏᑦ ᐊᐅᓚᑕᐅᑎᓪᓗᒋᑦ ᐊᐅᓚᑦᓯᔾᔪᑕᐅᔾᔪᑎᑯᑦ ᖃᓂᓐᖏᑦᑐᒥ. 

 (2) ᑭᓇᑐᐃᓐᓇᕐ ᐊᖑᓇᓱᖕᓂᐊᖏᓚ ᐅᒪᔪᓂᒃ ᐊᖏᔫᑎᓂᒃ ᐃᒪᐃᑦᑐᖃᖅᓗᓂ 
(a) ᖁᑭᐅᑎᕋᓛᑦ ᒥᑭᓂᖓ .44; 
(b) ᓯᖃᓕᖅᓯᐅᑏᑦ ᐴᖃᖏᑦ ᐱᖃᓯᐅᑎᓗᑎᒃ ᓴᑯᑉ ᒥᑭᓂᖓ 00 ᐋᕿᖏᑦ ᐅᕝᕙᓘᓃᑦ SSG; 

  (c) ᐱᑎᒃᓰᑦ, ᐊᓯᖏᑕᐅ ᓴᕕᕋᔭᐃᑦ ᐱᑎᒃᓯᒐᐃᑦ, ᓄᓱᒃᓗᒍ 68-ᖓᓐᓄᑦ 
ᐊᑦᓱᕈᓐᓂᖃᖅᑐᓂ ᐃᓱᐊᓄᑦ; 

(d) ᓴᕕᕋᔭᐃᑦ ᐱᑎᒃᓰᑦ ᓄᓱᒃᓗᒍ 45-ᖓᓐᓄᑦ ᐊᑦᓱᕈᓐᓂᖃᖅᑐᓂ ᐃᓱᐊᓄᑦ; 
(e) ᐱᑎᒃᓰᑦ ᓴᓐᓂᕈᐊᓖᑦ ᖃᔾᔪᖅ ᓄᕗᐊᓂ ᐊᖏᓂᖓ 2.22-ᒥ ᓯᓕᑦᑑᓂᖓᑦ; 
(f) ᐱᑎᒃᓰᑦ ᓴᓐᓂᕈᐊᓖᑦ ᐅᖁᒪᐃᓐᓂᖓ 16.2-ᒥᒃ; 
(g) ᓂᒐᖅ ᓴᓇᔭᐅᓯᒪᔪᖅ ᑲᓐᓄᔭᕐᒥᒃ ᐅᕝᕙᓘᓃᑦ ᓴᕕᕋᔭᓪᓚᕆᒻᒥᒃ ᐅᐊᔭᖃᑐᓂ; 
(h) ᓂᒐᖅ ᓴᓇᔭᐅᓯᒪᔪᖅ ᐅᐊᔭᑐᐃᓐᓇᕐᒥᒃ; 
(i) ᓂᒐᖅ ᓴᓐᓂᕈᐊᖃᕋᓂ ᑖᓐᓇ ᓂᒐᖅ ᑕᑎᒍᓐᓇᕋᓂ ᐅᒪᔪᓐᓂᖃᑦ.  

 
ᐊᔾᔨᐅᖏᑐᖅ ᐊᖑᓇᓱᖕᓂᒃ ᒪᓕᒐᐃᑦ ᑎᒻᒥᐊᕐᓄᒃ 

 
8. (1) ᐃᓄᒃ ᑐᖁᒃᓯᓐᓂᐊᖏᓚ ᑎᒻᒥᐊᕐᓂ ᐊᖑᓇᓱᒃᑕᒥᓂ, ᑖᓐᓇ ᐃᓄᒃ ᐱᔪᓐᓇᕐᑎᑖᖅᑎᑕᐅᓯᒪᒐᓗᐊᕐᓗᓂ 
ᐊᖑᓇᓱᖕᓂᕐᒧᑦ. 
 
 (2) ᐃᓚᒃᑲᓐᓂᖓᓂ (1)-ᒥᒃ ᑖᑯᐊ ᑐᕌᖓᖏᑐᑦ ᑭᓯᐊᓂ  

(a) ᑖᓐᓇ ᐃᓄᒃ ᐃᓅᒍᓂ; 
(b) ᑖᓐᓇ ᐃᓄᒃ ᐆᑑᑎᒋᓗᓂᐅ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ ᐱᔪᓐᓇᐅᑎᖃᖅᓗᓂ 

ᐊᖑᓇᓱᖕᓂᒧᑦ ᑎᑎᕋᕐᓯᒪᖏᑎᒍ ᐃᓚᖓᓂ 12, 13 ᐅᕝᕙᓘᓃᑦ 14-ᒥᒃ ᐱᖁᔭᕐᑎᒍ; 
(c) ᑖᓐᓇ ᐃᓄᒃ ᑎᒃᑯᐊᕐᑕᐅᓯᒪᔪᖅ ᐆᑑᑎᒋᓗᓂᐅ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ 

ᐱᔪᓐᓇᐅᑎᖃᖅᓗᓂ ᐊᖑᓇᓱᖕᓂᒧᑦ ᖃᑦᓯᐅᓗᑎᒃ ᐅᒪᔪᐃᑦ ᑎᑎᕋᕐᓯᒪᖏᑎᒍ ᐃᓚᖓᓂ 
16-ᒥᒃ ᐱᖁᔭᕐᑎᒍ; ᐅᕝᕙᓘᓃᑦ 

(d) ᐃᓄᒃ ᐆᑑᑎᒋᓗᓂᐅ ᓄᓇᖃᖅᖄᓯᒪᔪᖅ ᐅᕝᕙᓘᓃᑦ ᐊᖏᖃᑎᒌᓐᓂᒃᑯᑦ ᐱᔪᓐᓇᐅᑎᖃᕈᓂ 
ᐊᖑᓇᓱᖕᓂᕐᒧᑦ ᑎᒻᒥᐊᓂ ᐊᖑᓇᓱᒃᑕᒥᓂ, ᐊᕕᒃᑐᖅᓯᒪᖏᑕ ᓯᓚᑖᓂ ᓄᓇᕗᑦ 
ᓄᓇᑖᕆᔭᐅᓯᒪᔪᒥᒃ. 

 
 

ᐊᔾᔨᐅᖏᑐᖅ ᐊᖑᓇᓱᖕᓂᒃ ᒪᓕᒐᐃᑦ ᓇᓄᖕᓄᑦ 
 
9. (1) ᑭᓇᑐᐃᓐᓇᕐ ᐊᖑᓇᓱᖕᓂᐊᖏᓚ ᓇᓄᖕᓂ ᐊᕌᒍᓕᖕᒥᒃ ᐱᖓᓱᓂ ᑭᓯᐊᓂ  

(a) ᕿᒪᒃᑕᐅᓯᒪᓐᓂᕈᓂᒃ ᐊᑎᖅᑕᓕᒃᒧ; ᐅᕝᕙᓘᓃᑦ 
(b) ᐊᑎᖅᑕᓕᒃ ᑐᖁᑕᐅᓐᓂᕈᓂᒃ ᐅᕝᕙᓘᓃᑦ ᐊᖑᓇᓱᒃᑕᐅᓗᓂ ᑐᖁᑕᐅᒋᐊᖃᓪᓚᕆᓐᓂᖓ 

ᑖᓐᓇ ᐊᖏᕈᑕᐅᓯᒪᔪᑦ ᑎᑎᕋᕐᓯᒪᖏᑎᒍ 97-ᒥᒃ ᐱᖁᔭᕐᑎᒍ ᐊᒻᒪᓗ ᐅᒪᓂᐊᕈᓃᑐᓂ. 
 
 (2) ᑭᓇᑐᐃᓐᓇᕐ ᐊᖑᓇᓱᖕᓂᐊᖏᓚ ᐊᑎᖅᑕᓕᖕᒥᒃ ᒪᓕᒃᑎᖃᕐᓂᖃᑦ ᓇᓄᖕᒥᒃ ᐅᕝᕙᓘᓃᑦ ᐊᕌᒍᓕᖕᒥᒃ 
ᐱᖓᓱᓂ. 
 
 (3) ᐃᓄᒃ ᐊᖑᓇᓱᖕᓂᐊᖏᓚ ᐊᑎᖅᑕᓕᒃᒥ ᓯᑎᒦᑐᒥᒃ ᐅᕝᕙᓘᓃᑦ ᓯᑎᓕᐅᑐᒥᒃ. 
 
10.  (1) ᑭᓇᑐᐃᓐᓇᕐ, ᐊᓯᖏᑎᒍ ᐃᓅᑉ ᐅᕝᕙᓘᓃᑦ ᑎᒃᑯᐊᕐᑕᐅᓯᒪᔪᒧᑦ ᐆᑑᑎᒋᓗᓂᐅ ᐊᖑᑎᐅᑉ ᐅᕝᕙᓘᓃᑦ 
ᐊᕐᓇᐅᑉ ᐱᔪᓐᓇᐅᑎᖃᖅᓗᓂ ᐊᖑᓇᓱᖕᓂᖏᑦ ᖃᑦᓯᐅᓗᑎᒃ ᐅᒪᔪᐃᑦ ᑎᑎᕋᕐᓯᒪᖏᑎᒍ ᐃᓚᖓᓂ 16-ᒥᒃ 
ᐱᖁᔭᕐᑎᒍ, ᐊᖑᓇᓱᖕᓂᐊᖏᓚ ᓇᓄᖕᒥᒃ ᐃᓗᐊᓂ 6-ᖑᔪᑦ ᐃᑲᕋᐃ  ᓅᑕᐅᓚᐅᕐᑎᓪᓗᒍ ᓄᓇᓯᐅᑎᑯᑦ ᐅᕝᕙᓘᓃᑦ 
ᐃᖏᕐᕋᔫᑯᑦ, ᑭᓯᐊᓂ ᐅᓂᐊᕐᑕᐅᓐᓂᕈᓂᒃ ᕿᒧᒃᓯᑯᑦ, ᐃᓂᖓᓄ ᓯᓚᑖᓂ ᓄᓇᓕᐸᐅᔭᐅᑉ ᐅᕝᕙᓘᓃᑦ ᓄᓇᓕᖕᓂᒃ 
ᐸᕐᓇᐅᑎᒋᔭᐅᓪᓗᓂ ᐊᖑᓇᓱᖕᓂᕐᒧᒃ. 

(2) ᐊᐅᓚᕈᔨᕙᒃᑐᖅ ᐃᑲᔪᓐᓂᐊᖏᓚ ᐊᖑᓇᓱᑐᑎᒃ ᓄᓇᓯᐅᑎᑯᑦ ᐅᕝᕙᓘᓃᑦ ᐃᖏᕐᕋᔫᑯᑦ ᕿᓂᕐᓂᐊᖏᓚᑦ, 

ᐃᓂᖓᓂ, ᐊᖑᔮᖃᕐᓗᑎᒃ, ᐊᖁᓗᑎᒃ, ᐃᓯᒻᒥᒃᓯᓗᑎᒃ, ᒪᓕᒃᑎᑦᑎᔪᓐᓇᕐᑐ, ᕿᓂᕈᓐᓇᕐᑐ ᐃᓱᒫᓗᒃᑎᑦᑎᔪᓐᓇᕐᑐ 
ᐅᕝᕙᓘᓃᑦ ᒪᓕᒃᑎᑦᑎᓗᑎᒃ ᓇᓄᖕᒥᒃ, ᑭᓯᐊᓂ ᐊᑐᕈᓐᓇᕐᑐ ᓄᓇᓯᐅᑎᓂ ᐅᕝᕙᓘᓃᑦ ᐃᖏᕐᕋᔫᑯᑦ ᐅᑎᖅᑎᑦᓯᓗᓂᒃ 
ᓄᓇᖕᒥᒃ ᓯᕗᓂᐊᒍ ᐊᖑᓇᓱᒃᑕᐅᓚᐅᕐᑎᓪᓗᒍ. 
 

ᑐᖁᑕᐅᒋᐊᖃᓪᓚᕆᓐᓂᖓ 
 
11. ᑭᓇᑐᐃᓐᓇᕐ ᐊᑐᕈᓐᓇᕐᑐ  ᖃᓄᐃᑑᓂᖏᑦ, ᐊᐅᓚᓂᖏᓂᒃ, ᐊᒻᒪᓗ ᓱᓇᑯᑖᑦ ᐊᑐᖅᑕᐅᕙᑦᑐᑦ 
ᑐᖁᒃᓯᒍᑕᐅᕙᒃᑐᓂ ᐅᕝᕙᓘᓃᑦ ᐊᖑᓇᓱᕐᓂᕐᒧᑦ ᐱᖁᔭᐅᓯᒪᔪᓂᒃ ᑖᑯᐊ ᓴᐳᔾᔭᐅᖁᓪᓗᒋᑦ ᐃᓄᐃᑦ, ᓴᐳᔾᔨᓗᒍ ᐃᓄᒃ 
ᐱᖁᑎᒋᑦ ᐅᕝᕙᓘᓃᑦ ᐃᓄᒃ ᐱᕐᓕᑕᐃᓕᒪᑎᓪᓗᒍ ᑖᓐᓇ ᐊᖏᕈᑕᐅᓯᒪᔪᑦ ᑎᑎᕋᕐᓯᒪᖏᑎᒍ ᐃᓚᖓᓂ 97-ᒥᒃ 
ᐱᖁᔭᕐᑎᒍ ᐊᒃᑐᕈᑎᐅᓂᖓ ᑐᖁᒃᓯᓂᖅ ᐅᕝᕙᓘᓃᑦ ᐊᖑᓇᓱᖕᓂᒃ. 
 

ᑐᖂᑦᓯᑲᐅᑎᒋᓲᓂᒃ 
 

12. (1) ᑭᓇᑐᐃᓐᓇᕐ ᐃᒪᐃᔪᓐᓇᕐᑐ, ᐃᑉᐱᒍᓱᕐᓗᑎᒃ ᑐᖂᑦᓯᑲᐅᑎᒋᓲᓂᒃ 
 ᐱᔾᔪᑎᒋᓪᓗᒍ, ᑐᖁᑕᐅᔪᖅ ᐅᒪᔪᑦ ᐱᔾᔪᑎᒋᓗᒍ ᐃᑉᐱᒋᑦᓯᐊᓂᖅ ᐅᒪᔪᓐᓇᕐᓂᖏᑦ ᑭᓯᐊᓂ 

(a) ᖃᕗᓕᖅᑐᓂ ᐋᓐᓂᐊᒥᓄᒃ; 
(b) ᑐᖁᓕᕐᑎᓪᓗᒋᑦ; ᐅᕝᕙᓘᓃᑦ 
(c) ᕿᒪᒃᑕᐅᓯᒪᓪᓗᑎᒃ ᐊᓈᓇᒥᓄᒃ ᐊᒻᒪᓗ ᒥᑭᓗᐊᕐᓂᖏᓐᓄᑦ ᐅᒪᒐᓱᒋᐊ ᓇᖕᒥᓂᒃ. 

 
(2) ᑭᓇᑐᐃᓐᓇᕐ ᑐᖁᒃᓯᔪᓐᓇᕐᑐ ᐅᒪᔪᓂᒃ ᑲᒪᒋᔭᐅᑦᑕᐅᑎᒋᓗᓂ ᐊᒻᒪᓗ ᑕᐃᒪᐃᔪᓐᓇᕐᑐ 

ᐱᔪᓐᓇᐅᑎᖃᖏᑲᓗᐊᕈᑎᒃ ᐊᖑᓇᓱᖕᓂᕐᒧᑦ ᐅᒪᔪᓂᒃ. 
 
 (3) ᑭᓇᑐᐃᓐᓇᕐ ᑐᓂᓯᔪᓐᓇᕐᑐ ᐅᒪᔪᓂᒃ ᐅᒪᔪᓐᓂᐊᑎᓄ ᓇᓪᓕᐅᑯᒫᕐᑖᕈᑎᒃᓴᒧᑦ ᐊᒻᒪᓗ ᓅᑕᐅᓗᑎᒃ 
ᐊᖏᕈᑕᐅᓯᒪᔪᑦ ᑎᑎᕋᕐᓯᒪᖏᑎᒍ ᐃᓚᖓᓂ 16-ᒥᒃ. 
 

 ᖃᓄᐃᓕᐅᖁᔭᐅᖏᓐᓂᖅ ᐅᒪᔪᖅᑕᐅᔪᓂᒃ 
 
13. (1) ᑭᓇᑐᐃᓐᓇᕐ ᐊᐅᓚᑦᓯᔪᖅ ᒥᑭᒋᐊᓂᒃ ᖃᐅᔨᓐᓂᕈᓂ ᖃᓄᐃᓕᐅᖁᔭᐅᖏᓐᓂᖅ ᐅᒪᔪᖅᑕᐅᔪᓂᒃ ᑖᑯᐊ 

ᐅᒪᔪᑦ ᐃᒪᐃᑕᐅᓗᑎᒃ 
(a) ᓴᒃᑯᑕᐅᓗᑎᑦ ᖃᓄᐃᓕᐅᖁᔭᐅᖏᓐᓂᖅ ᐅᒪᔪᖅᑕᐅᔪᓂᒃ, ᑭᓯᐊᓂ ᓴᒃᑯᑕᐅᔪᖅ ᑖᓐᓇ 

ᐆᒪᓂᐊᖃᑦ ᐅᕝᕙᓘᓃᑦ ᐊᑦᑕᓇᖏᑦᑐᒦᑐᐊᕐᐸᑦ ᐃᓄᒃ ᓴᑯᐃᑎᒃᓯᓗᓂ; 
 ᐅᕝᕙᓘᓃᑦ 
(b) ᑐᖁᓪᓗᓂᐅ ᑖᓐᓇ ᖃᓄᐃᓕᐅᖁᔭᐅᖏᓐᓂᖅ ᐅᒪᔪᖅᑕᐅᔪᖅ ᑭᓯᐊᓂ 
 (i) ᐆᒪᓂᐊᖏᐸᑦ ᓴᑯᑕᐅᓂᐊᕐᑎᓪᓗᒍ, 
 (ii) ᐅᒪᔪᓐᓂᐊᕐᑎ ᐊᖏᓐᓂᕈᓂᒃ, ᐅᕝᕙᓘᓃᑦ 

(iii) ᑭᓇᑐᐃᓐᓇᕐ ᐊᑦᑕᓇᕐᑐᒦᑎᓪᓗᒍ ᑭᓯᐊᓂ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ 
ᓴᑯᓐᓂᕈᓂᐅ ᐊᒻᒪᓗ ᐅᒪᔪᖅᑕᐅᔪᖅ ᐆᒪᔮᑎᓐᓇᒍ ᑕᕝᕙᓴᐃᓐᓇᕐ ᐆᒪᔪᓐᓂᐊᕐᑎᐅᑉ 
ᑕᐃᑯᖓᓚᐅᑎᓐᓇᒍ ᓴᒃᑯᐃᓂᐊᕐᓂᖓᓄᑦ. 

 
 (2) ᑭᓯᐊᓂ ᐆᒪᔪᖅ ᓴᑯᑕᐅᑎᓪᓗᒍ, ᑖᓐᓇ ᐃᓄᒃ ᐊᐅᓚᑦᓯᔪᖅ ᒥᑭᒋᐊᓂᒃ ᑐᓂᓯᓗᓂᒃ ᐅᒪᔪᒥᒃ 
ᐆᒪᔪᓐᓂᐊᕐᑎᒧ ᓇᓗᓇᐃᕐᑕᐅᓗᑎᒃ ᐊᒻᒪᓗ ᓅᑕᐅᓗᑎᒃ ᐊᖏᕈᑕᐅᓯᒪᔪᑦ ᑎᑎᕋᕐᓯᒪᖏᑎᒍ ᐃᓚᖓᓂ 16-ᒥᒃ. 
 

ᐱᑎᐅᑕᖏᑦ 

14. ᑭᓇᑐᐃᓐᓇᕐ ᓇᓂᓯᓐᓂᕈᓂᒃ ᓈᓚᐅᑎᓕᖕᒥᒃ ᐅᕝᕙᓘᓃᑦ ᐅᒪᔪᒥᒃ ᐱᑎᐅᑕᖃᖅᐸᑦ ᐅᕝᕙᓘᓃᑦ ᓄᓇᒥᒃ 
ᐅᕝᕙᓘᓃᑦ ᓯᑯᒥᒃ ᑐᓂᔭᐅᔭᕆᐊᓕᒃ ᐆᒪᔪᓐᓂᐊᕐᑎᒧ ᑕᕝᕙᓴᐃᓐᓇᖅ. 
 
 

ᓇᓗᓇᐃᑯᑕᖅ ᐊᒻᒪᓗ ᓅᑕᐅᓗᑎᒃ ᐅᒪᔪᑦ 
 
15. (1) ᑎᑎᕋᕐᓯᒪᖏᑎᒍ ᑐᕌᖓᔪᖅ ᑐᖁᑕᐅᔪᑦ ᐅᒪᔪᐃᑦ 

(a) ᑐᖁᑕᐅᒋᐊᖃᓪᓚᕆᓐᓂᖓ; 
(b) ᑐᖂᑦᓯᑲᐅᑎᒋᓲᓂᒃ; 
(c)  ᖃᓄᐃᓕᐅᖁᔭᐅᖏᓐᓂᖅ ᐅᒪᔪᖅᑕᐅᔪᓂᒃ ᓴᑯᑕᐅᑎᓐᓇᒋᑦ ᐊᖏᕈᑕᐅᓯᒪᔪᑦ 

ᑎᑎᕋᕐᓯᒪᖏᑎᒍ ᐃᓚᖓᓂ 14-ᒥᒃ; ᐅᕝᕙᓘᓃᑦ 
(d) ᓇᓂᔭᐅᓐᓂᕈᓂᒃ ᐃᓄᖕᒧᑦ ᐃᓂᒋᔭᖓᓃᑎᓐᓇᒍ ᑭᓇᑐᐃᓐᓇᕐ ᐱᖃᓐᓂᕋᕐᑐᓂ ᒪᓕᒐᕐᑎᒍ 

ᐱᓯᒪᔭᐅᔪᓂᒃ. 
 
 (2) ᓱᖁᑎᒋᓐᖏᓪᓗᒋᑦ ᐱᔪᓐᓇᐅᑏᑦ ᐊᖑᓇᓱᖕᓂᕐᒧᑦ ᐅᒪᔪᓂ, ᑖᓐᓇ ᐃᓄᒃ ᑐᖁᒃᓯᓐᓂᕈᓂ ᐅᕝᕙᓘᓃᑦ 
ᓇᓂᓯᓐᓂᕈᓂ ᐅᒪᔪᒥᒃ ᐱᑖᕈᓐᓇᕐᑐ ᑭᓯᐊᓂ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ ᑐᓂᓐᓂᕈᓂᐅᑉ ᐅᒪᔪᓐᓂᐊᕐᑎᒧ 
ᑕᕝᕙᓴᐃᓐᓇᕐ. 
 
 (3) ᐆᒪᔪᓐᓂᐊᕐᑎ ᐃᒪᐃᔪᓐᓇᕐᑐ ᑐᓂᓯᓗᓂᒃ ᑭᓇᑐᐃᓐᓇᕐᒧ ᑐᓂᔭᐅᓐᓂᕈᓂ ᐅᒪᔪᒥᒃ ᐊᖏᕐᑕᐅᓯᒪᔾᔪᑏᑦ 
ᓇᓗᓇᐃᑯᑕᖓᓐᓂᒃ ᐊᑎᓕᐅᕐᑕᐅᓯᒪᔪᖅ ᐊᐅᓚᑦᑎᔨᐅᔪᒧᑦ ᐊᒻᒪᓗ ᐱᔭᐅᓐᓂᖃᑦ ᐃᑦᑕᕐᓂᓴᖁᑎᖏᓂᒃ ᐅᕝᕙᓘᓃᑦ 
ᖃᐅᔨᓴᐃᑎᒃᓴᓂᒃ ᐅᒪᔪᒥᒃ ᑖᓱᒪ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ ᐱᖁᔭᐅᓯᒪᓱᒋᐸᖏᑦ. 
 
 (4) ᐊᑐᐊᕐᓯᒪᔪᖅ ᑕᕝᕙᓂ ᑎᑎᕋᖅᓯᒪᓂᖏᑎᒍ ᐃᓚᖓᓂ, 100(2)-ᒥᒃ ᐱᖁᔭᕐᑎᒍ, ᐆᒪᔪᓐᓂᐊᕐᑎ 
ᐃᒪᐃᔪᓐᓇᕐᑐ, ᐊᖏᕈᑕᐅᓯᒪᔪᑦ ᐱᖃᓯᐅᑎᓯᒪᔪᑦ ᑐᕌᖓᓂᖓᓄᑦ ᑕᐃᑲᖓ ᐊᖓᔪᖄᖑᔪᒥᒃ, ᓅᑕᐅᓗᑎᒃ ᐅᒪᔪᑦ ᐃᒫ  

(a) ᐅᑎᖅᑎᑕᐅᓗᑎᒃ ᐃᓄᖕᒧᑦ ᑐᓂᓯᓚᐅᕐᑐᒧᑦ ᐅᕝᕙᓘᓃᑦ ᐅᖃᐅᓯᐅᓚᐅᑐᒥ ᐊᐅᓚᑦᑎᔨᒧᑦ 
ᑖᓐᓇ ᐅᒪᔪᖅ ᓇᓃᒻᒪᖔᑦ; 

(b) ᑐᓂᔭᐅᓗᑎᒃ ᐆᒪᔪᓐᓂᐊᕐᑎᒧᑦ ᐅᕝᕙᓘᓃᑦ ᐊᕕᑦᑐᕐᓯᒪᔪᓂ  ᐆᒪᔪᓕᕆᔩᑦ; 
(c) ᐱᓯᒪᓗᑎᒃ ᐱᖁᑎᒥᓂᒃ ᒐᕙᒪᖓᑦ ᓄᓇᕗᑦ; 
(d) ᑐᓂᔭᐅᓗᑎᒃ ᑕᑯᔭᖃᕋᕐᕕᖕᒧᑦ, ᐃᓕᓐᓂᐊᕐᕕᖕᒧᑦ ᐅᕝᕙᓘᓃᑦ ᐊᔾᔨᐸᓗᖏᓐᓄᑦ 

ᐃᓕᓐᓂᐊᕐᕕᐅᑉ; 
(e) ᓅᑕᐅᓗᑎᒃ ᐊᑑᑎᐅᓂᐊᕐᑐᒧᑦ ᐊᐅᓚᑦᑎᔨᐅᑉ ᓈᒪᒋᔭᒥᒍᑦ, ᑭᓯᐊᓂ ᐆᒪᔪᖅ ᓱᕋᕐᓯᒪᖏᐸᑦ, 

ᐃᒍᓇᕐᓂᕈᓂᒃ ᐅᕝᕙᓘᓃᑦ ᐊᓯᖏᑎᒍ ᑮᓇᐅᔭᓕᐅᕈᑕᐅᕈᓐᓃᕐᓗᓂ; ᐅᕝᕙᓘᓃᑦ 
(f) ᓂᐅᕕᐊᒃᓴᐅᓗᓂ ᑕᖅᑲᑯᓄᖓ ᐊᑭᑐᓂᕐᐹᖑᓇᓱᒃᑐᑦ ᐊᒻᒪᓗ ᖁᕝᕙᒃᓯᕆᐊᕈᑏᑦ ᑲᔪᓯᓗᑎᒃ 

ᓂᐅᕕᐊᒃᓴᐅᓕᕐᓗᑎᒃ ᑕᐃᑲᓂ ᑮᓇᐅᔭᖃᕐᑎᑦᑎᓂᕐᒧᑦ ᓄᓇᒥᐅᑕᓕᕆᓂᕐᒧᑦ 
ᓄᖑᓗᐊᖅᑕᐃᓕᑎᑦᑎᓂᕐᒧᓪᓗ ᑮᓇᐅᔭᖃᕐᕕᒻᒥ. 

 
 (5) ᐆᒪᔪᓐᓂᐊᕐᑎ ᑐᓂᓯᔪᓐᓇᕐᑐ ᓇᓗᓇᐃᒃᑯᑕᕐᓂ, ᒪᓕᒍᑎᖃᕐᓗᑎᒃ ᐊᖏᕐᑕᐅᓯᒪᔪᓂ ᐊᖓᔪᖄᑯᑎᒍ, 
ᐅᖃᖅᓯᒪᓗᑎᒃ ᑖᓐᓇ ᐆᒪᔪᖅ ᒪᓕᒐᕐᑎᒍ ᐱᔭᐅᓂᖓᓄᑦ ᐊᒻᒪᓗ ᐱᑖᕆᔭᐅᓂᐊᕐᓂᖓᓄᑦ. 
 
 (6) ᑕᐃᓐᓇ ᐃᓄᒃ ᓇᓗᓇᐃᑯᑕᕐᒥᒃ ᑐᓂᔭᐅᔪᖅ ᐱᓯᒪᑦᓯᔪᓐᓇᕐᑐ ᐊᒻᒪᓗ ᓄᓇᐅᑉ ᐊᓯᐊᓄᒃ 
ᓂᐅᕐᕈᑎᖃᕈᓐᓇᕐᑐ ᐆᒪᔪᒥ ᐱᔪᓐᓇᐅᑎᖃᕋᓂ ᐅᕝᕙᓘᓃᑦ ᐱᔪᓐᓇᐅᑎᒋᔭᖓᓄᑦ. 
 

ᖃᑦᓯᐅᓂᖏᑦ ᐱᔭᐅᔪᓐᓇᕐᑐ  ᐊᖑᓇᓱᕐᓂᕐᒧᑦ ᒪᓕᒐᐃᑦ 
 
16. (1) ᐊᕕᑦᑐᕐᓯᒪᔪᓂ  ᐆᒪᔪᓕᕆᔩᑦ ᑲᒪᒋᔭᓕᒃ ᓇᓗᓇᐃᕐᓯᔪᓐᓇᕐᑐᑦ ᑐᓂᔭᐅᓂᐊᕐᑐᑦ ᖃᑦᓯᐅᓂᖏᑦ ᐱᔭᐅᔪᓐᓇᕐᑐ  
ᐊᖑᓇᓱᕐᓂᕐᒧᑦ ᐊᑐᖅᑕᐅᓗᑎᒃ ᑭᓯᐊᓂ ᐆᒪᔪᑦ 

(a) ᐊᖑᓇᓱᕐᑕᐅᓂᖏᑦ ᐃᓄᖕᒧᑦ ᑐᓂᔭᐅᖏᑯᑎ ᖃᑦᓯᐅᓂᖏᑦ ᐱᔭᐅᔪᓐᓇᕐᑐ  ᐊᖑᓇᓱᕐᓂᕐᒧᑦ 
ᐆᒪᔪᒥᒃ; 

(b) ᓇᓗᓇᐃᕐᑕᐅᓗᑎᒃ ᖃᑦᓯᐅᓂᖏᑦ ᐱᔭᐅᔪᓐᓇᕐᑐ  ᐊᖑᓇᓱᕐᓂᕐᒧᑦ ᐊᒻᒪᓗ 
ᐅᖓᑎᑲᓐᓅᖏᓪᓗᒋᑦ ᑖᑯᐊ ᐆᒪᔪᐃᑦ ᐊᔾᔨᒌᓐᓂᖏᓐᓂᒃ, ᐊᒻᒪᓗ 

(c) ᐃᓚᒋᔭᐅᓗᑎᒃ ᐆᒪᔫᖃᑎᒥᓄᒃ ᐅᕝᕙᓘᓃᑦ ᐃᓂᒋᔭᖓᓂ ᓴᓂᕐᕙᒃᑕᐅᒐᔭᕐᒪᑦ 
ᓇᓪᓕᐊᓄᑐᐃᓐᓇᕐ ᓄᓇᓕᖕᓂᒃ ᐅᕝᕙᓘᓃᑦ ᓄᓇᖃᖅᖄᕐᓯᒪᔪᓂᑦ. 

 
 (2) ᑭᓯᐊᓂ ᐊᕕᑦᑐᕐᓯᒪᔪᓂ  ᐆᒪᔪᓕᕆᔩᑦ ᓇᓗᓇᐃᕐᓯᓂᖏᑯᑎᒃ ᑎᑎᕋᕐᓯᒪᖏᑎᒍ ᐃᓚᖓᓂ (1)-ᒥᒃ ᐃᓗᐊᓂ 
45-ᖑᔪᑦ ᑭᖑᓂᐊᒍ ᐅᑉᓗᐃᑦ ᐊᖑᓇᓱᒃᑏᑦ ᐅᖃᐅᓯᐅᓚᐅᕐᑎᓪᓗᒋᑦ ᐊᕕᑦᑐᕐᓯᒪᔪᓂ  ᐆᒪᔪᓕᕆᔨᑯᓐᓄᑦ, 
ᐊᖑᓇᓱᒃᑕᒥᓃᑦ ᐆᒪᔪᓂᒃ ᑖᑯᐊ ᐃᓚᒋᐊᕐᑕᐅᖃᓯᐅᑎᓇᔭᕐᑐᑦ ᖃᑦᓯᐅᓂᖏᑦ ᐱᔭᐅᔪᓐᓇᕐᑐᓂ ᐊᖑᓇᓱᒃᑕᒥᓄᑦ 
ᓴᓂᕐᕙᕐᑕᐅᓗᑎᒃ ᓄᓇᓕᖕᓂᑦ ᐅᕝᕙᓘᓃᑦ ᓄᓇᖃᖄᕐᓯᒪᔪᓄᑦ ᑖᑯᐊ ᑐᕌᖓᔪᑦ ᑕᐃᑲᓂ ᐊᕕᒃᑐᖅᓯᒪᔪᓂ (1)(c)-ᒥᒃ 
ᐃᓂᖓᑕ ᖃᓂᕆᔮᓂᒃ ᑖᓐᓇ ᐆᒪᔪᖅ ᑐᖁᑕᐅᑎᓪᓗᒍ.   
 
17. (1) ᒪᓕᒐᖓᓐᓂᒃ ᑎᑎᕋᕐᓯᒪᖏᑎᒍ ᐃᓚᖓᓂ ᑐᕌᖓᔪᖅ ᐃᖃᓱᕐᓗᒋᑦ ᓇᓪᓕᐊᑐᐃᓐᓇᕐ ᐆᒪᔪᐃᑦ 
ᐊᔾᔨᒌᓐᓂᖏᓐᓂᒃ ᑖᑯᐊ ᖃᑦᓯᐅᓂᖏᑦ ᐱᔭᐅᔪᓐᓇᕐᑐ  ᐊᖑᓇᓱᕐᓂᕐᒧᑦ ᐱᒋᐊᕐᑕᐅᓂᕐᒪᖔᑦ. 
 
 (2) ᓇᓪᓕᐊᑐᐃᓐᓇᕐ ᑐᖁᖓᔪᖅ ᐃᓚᒋᔭᐅᔪᖅ ᐆᒪᔪᐃᑦ ᐊᔾᔨᒌᓐᓂᖏᓐᓂᒃ ᐊᑦᑐᐃᓯᒪᔭᕆᐊᓖᑦ ᐱᔾᔪᑎᒋᓗᒋᑦ 
ᑖᑯᐊ ᑎᑎᕋᕐᓯᒪᖏᑎᒍ ᐃᓚᖓᓂ ᐊᐅᓚᑕᐅᖃᖅᑕᑎᓪᓗᒋᑦ, ᓇᓴᖅᑕᐅᑎᓪᓗᒋᑦ ᐊᒻᒪᓗ ᐊᑐᓕᖅᑎᑕᐅᑎᓪᓗᒋᑦ 
ᐋᖅᑭᒃᑕᐅᓯᒪᔪᑦ ᑎᑎᕋᕐᓯᒪᖏᑎᒍ ᐱᖁᔭᐅᑉ ᐊᒻᒪᓗ ᒪᓕᒐᕋᓛᑦ ᐃᖃᓱᕐᓗᒋᑦ ᖃᑦᓯᐅᓂᖏᑦ ᐱᔭᐅᔪᓐᓇᕐᑐ 
ᐊᖑᓇᓱᕐᓂᕐᒧᑦ ᑖᑯᐊ ᐆᒪᔪᐃᑦ ᐊᔾᔨᒌᓐᓂᖏᓐᓂᒃ ᐊᒥᓲᓂᖏᑦ. 
 
 (3) ᓇᓪᓕᐊᑐᐃᓐᓇᕐ ᑐᖁᖓᔪᖅ ᐃᓚᒋᔭᐅᔪᖅ ᐆᒪᔪᐃᑦ ᐊᔾᔨᒌᓐᓂᖏᓐᓂᒃ ᐃᓱᒪᓕᐅᕈᑕᐅᓯᒪᔪᑦ 
ᐊᖑᓇᓱᒃᑕᒥᓂᐅᒋᐊ, ᐅᕝᕙᓘᓃᑦ ᑐᖁᑕᐅᓐᓂᖃᖅ ᐱᔮᖁᒻᒥᒃ ᐅᕝᕙᓘᓃᑦ ᐱᔮᖁᑕᐅᖏᑦᑐᒥ, ᑭᓯᐊᓂ ᑖᑯᐊ  

(a) ᑐᖁᓐᓂᖃᑦ ᐋᓐᓂᐊᔪᒥᓂᐅᓪᓗᑎᒃ; ᐅᕝᕙᓘᓃᑦ 
(b) ᑐᖂᑦᓯᑲᐅᑎᒋᓲᓂᒃ ᐊᒻᒪᓗ ᓇᓗᓇᐃᑯᑕᖃᕐᓗᓂᒃ ᒪᓕᒐᕐᑎᒍ ᐱᔭᒥᓂᕆᓪᓗᓂᐅᑉ ᐊᒻᒪᓗ 

ᐱᓯᒪᔪᓐᓇᕐᓗᓂᐅ ᑎᑎᕋᕐᓯᒪᖏᑎᒍ ᐃᓚᖓᓂ 15(5)-ᒥᒃ. 
 

(4) ᐃᓚᒋᔭᐅᔪᖅ ᐆᒪᔪᐃᑦ ᐊᔾᔨᒌᓐᓂᖏᓐᓂᒃ ᑖᑯᐊ ᐊᖑᓇᓱᕐᑕᐅᕙᑐᑦ ᐊᕕᒃᑐᖅᓯᒪᖏᑕ ᐃᓕᓴᕆᔭᐅᖏᑯᓂ 
ᐊᒥᓲᓂᖏᓐᓄᑦ ᑖᑯᐊ ᐆᒪᔪᐃᑦ ᐊᔾᔨᒌᓐᓂᖏᓐᓂᒃ ᐃᓱᒪᓕᐅᕈᑕᐅᓇᔭᕐᑐᑦ ᐊᖑᓇᓱᒃᑕᐅᕙᑦᑐᓄᑦ ᑕᐃᑲᓂ 
ᐊᒥᓲᓂᖏᓐᓄᑦ ᑖᑯᓇᖓ ᐆᒪᔪᐃᑦ ᐊᔾᔨᒌᓐᓂᖏᓐᓂᒃ ᖃᓂᒋᓂᕐᐹᖓᓂᑦ ᐃᓂᒋᔭᖓᓂ. 
 
18. (1) ᑭᓯᐊᓂ ᐊᑎᖅᑕᓕᖕᒥᒃ ᐊᖑᓇᓱᕐᑐᖃᖅᑎᓪᓗᒍ ᐃᓚᖃᖅᑎᓪᓗᒍ ᓇᓅᖃᑎᒥᓂᒃ ᑖᓐᓇ ᐱᖓᓱᓂᒃ 
ᐊᕌᒍᖃᓐᓂᕈᓂᒃ, ᑖᑯᐊ ᐊᓯᖏᑦ ᓇᓄᐃᑦ ᐃᓱᒪᖅᓴᖅᓯᐅᒍᑕᐅᓇᔭᕐᑐᑦ ᐊᖑᓇᓱᕐᓂᕐᒧᑦ ᑕᕝᕙᓴᐃᓐᓇᕐ ᐊᑎᖅᑕᓕᖕᒥᒃ. 
 
 (2) ᑖᑯᐊ ᐊᖑᓇᓱᒃᑕᐅᕙᑐᑦ ᐊᑎᖅᑕᓕᖕᒥᒃ ᓇᓴᖅᑕᐅᖃᓯᐅᑎᔭᕆᐊᓖᑦ ᑕᐃᑯᖓ ᖃᑦᓯᐅᓂᖏᑦ 
ᐱᔭᐅᔪᓐᓇᕐᑐ  ᐊᖑᓇᓱᕐᓂᕐᒧᑦ ᑭᓯᐊᓂ ᐊᑕᐅᓯᖅ ᐊᒻᒪᓗ ᐊᕝᕙᖓ ᓇᓅᑉ  

(a) ᒪᕉᓐᓂᒃ ᐊᕌᒍᖃᓐᓂᕈᓂᒃ; ᐊᒻᒪᓗ  
(b) ᑖᓐᓇ ᑕᐃᑲᓂ ᐊᖑᓇᓱᒃᑕᕕᓂᒃ, ᐃᓚᖃᖅᑎᓪᓗᒍ ᐊᑎᖅᑕᓕᖕᒥᒃ 

ᑐᖁᑕᐅᒋᐊᖃᓪᓚᕆᑯᓂᒃ. 
 

ᐊᑐᑦᓯᐊᕆᐊᖃᕐᓂᕐᒥᑦ ᐊᕕᒃᑐᖅᓯᒪᖏᑕ ᖃᓄᐃᓕᐅᖁᔭᐅᖏᓐᓂᖅ 
 
19. (1) ᐊᑐᐊᕐᓯᒪᔪᖅ ᑕᕝᕙᓂ ᑎᑎᕋᖅᓯᒪᓂᖏᑎᒍ ᐃᓚᖓᓂ (2)-ᒥᒃ, ᑭᓇᑐᐃᓐᓇᕐ ᐊᖑᓇᓱᖕᓂᐊᖏᓚ 
ᐅᕝᕙᓘᓃᑦ ᐱᓯᒪᑦᓯᓂᐊᖏᓚ ᐆᒪᔪᒥᒃ ᑕᐃᑲᓂ  

(a) ᕗᒪᓐ ᑲᖏᖅᓱᖓᑦ ᐆᒪᔪᑦ ᓴᐳᔾᔭᐅᓯᒪᕝᕕᖓᓄᑦ;  
(b) ᔭᐃᒻᔅ ᑲᖏᖅᓱᖓᓂᒃ ᐊᐅᓚᑕᐅᕙᑐᓂ ᐊᕕᒃᑐᖅᓯᒪᖏᑕ; 
(c) ᑰᖕᒥᒃ ᐆᒪᔪᐃᑦ ᓴᐳᔾᔭᐅᓯᒪᕝᕕᖓᓄᑦ; ᐅᕝᕙᓘᓃᑦ 

(d) ᕿᑭᖅ ᐆᒪᔪᐃᑦ ᓴᐳᔾᔭᐅᓯᒪᕝᕕᖓᓄᑦ. 
 
 (2) ᐃᓚᒃᑲᓐᓂᖓᓂ (1)-ᒥᒃ ᑐᕌᖓᖏᑐ ᑖᑯᓄᖓ  

(a) ᐃᓄᖕᒧᑦ; 
(b) ᑭᓇᑐᐃᓐᓇᕐ ᐆᑐᑎᖃᖅᑐ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ ᐱᔪᓐᓇᐅᑎᖓᓂ 

ᐊᖑᓇᓱᖕᓂᕐᒧᑦ ᐆᒪᔪᓂ ᑎᑎᕋᕐᓯᒪᖏᑎᒍ ᐃᓚᖓᓂ 12, 13 ᐅᕝᕙᓘᓃᑦ 14-ᒥᒃ 
ᐱᖁᔭᕐᑎᒍ; 

(c) ᑭᓇᑐᐃᓐᓇᕐ ᑎᒃᑯᐊᕐᑕᐅᓯᒪᔪᖅ ᐆᑐᑎᖃᖅᑐ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ 
ᐱᔪᓐᓇᐅᑎᖓᓂ ᐊᖑᓇᓱᖕᓂᕐᒧᑦ ᖃᑦᓯᐅᓂᐊᕐᓂᖏᑦ ᐆᒪᔪᑦ ᑎᑎᕋᕐᓯᒪᖏᑎᒍ ᐃᓚᖓᓂ 
16-ᒥᒃ ᐱᖁᔭᕐᑎᒍ; ᐅᕝᕙᓘᓃᑦ  

(d) ᑭᓇᑐᐃᓐᓇᕐ ᐆᑐᑎᖃᖅᑐ ᓄᓇᖃᖄᕐᓯᒪᔪᖅ ᐅᕝᕙᓘᓃᑦ ᐊᖏᖃᑎᒌᓐᓂᑯᑦ ᐱᔪᓐᓇᐅᑎᓕᒃ 
ᐊᖑᓇᓱᖕᓂᕐᒧᑦ, ᐊᕕᒃᑐᖅᓯᒪᖏᑕ ᓯᓚᑖᓂ ᓄᓇᕗᑦ ᓄᓇᑖᕆᔭᐅᓯᒪᔪᒥᒃ. 

 
 
 
 
 
 
 
 
 
 
 
 
 
 
 
 

ᐱᒋᐊᕐᓂᖓ 
 

 
20. ᑖᑯᐊ ᒪᓕᒐᕋᓛᑦ ᐊᑐᓕᖅᑎᑕᐅᔪᑦ ᔪᓚᐃ 1 2015-ᒥᒃ. 
 
 
 
 
 
 
 
 
 
 
 
 
 

 
PUBLISHED BY 

TERRITORIAL PRINTER FOR NUNAVUT 
©2015 GOVERNMENT OF NUNAVUT 

 

 


